
Sitastuti by Nirriti

నిరృతికృతా సీతాస్తుతిః

నిరృతిరువాచ ।
అభూదధర్మప్రసరః  పురా యత్ పాపాత్మికా సృష్టిరభూత్తరామమ ,

తతోఽపి సంరక్షిత ఆత్మనో జనస్తస్మై  నమస్తేఽఖిలధర్మమూర్తయే ॥ ౧॥
కలిః కలఙ్కీ కఠినః కలాహరః సర్వాత్మనా పాపరుచిర్జనుష్మతామ్  ।
యన్నామనోదేన విలుప్తవైభవస్తస్మే  ప్రమోదావనిసుశ్రియే   నమః ॥ ౨॥
భావాశ్చయే కామమదాదయోఽనిశం మహోర్జితాశ్చైవ   మహాబలా నృషు ।
త్వకీర్తతస్తే  విఫలాత్మతామగుస్తస్మై  సమస్తోద్ధరణాత్మనే  నమః ॥ ౩॥
నమో నమస్తే జనకేన్ద్రనన్దినీ   ప్రమోదకున్దావనకుఞ్జవాసిని    ।
నమో నమస్తే రసికేన్ద్రసఙ్గతే   స్ఫురన్మహాభోగసమూహభోగిని ॥ ౪॥
శ‍ృఙ్గారమూర్తేః  స్మర ఆధిదైవకః  శ్రీరామచన్ద్రస్య   మనోవిమోహనః ।
తదంశమాత్రా స్ఫుటముద్గతో  భవే చక్రే మునీనాం మహతాం విమోహనమ్ ॥ ౫॥
ఏవం త్వదీయాఖిల లీలారసార్థం  సమ్పుష్టరూపాః  క్రోధమోహాదిభావాః  ।
తేషామంశా విషయానన్దయోగాజ్జనం   నిబధ్నన్తినిజేన కర్మణా ॥ ౬॥
పఞ్చేన్ద్రియాణాం  ఖలుయాశ్చవృత్తయస్త్వద్భక్తిభాజామకూలతాం  దధుః ।
తా ఏవ లగ్నా విషయేషుభూయసిశ్వభ్రే లోకం పాతయిత్వా ప్రవృద్ధాః   ॥ ౭॥
త్వం శైశవే  జానకీతి ప్రగీతా  సీతేతి చాద్యైః  కవిభిః సుధీభిః ।
తారుణ్యమభ్యేత్య చ మోదినీతి ప్రమోదారణ్యే  సహజానన్దినీతి  ॥ ౮॥
ఏకైకం  తే నామ సర్వేషు వేదేష్వాఖ్యాతం చేదేష లోకో గృణాతి ।
తస్యానుభావాద్యాతి భావం పరం తే ప్రేమాఖ్యం  యః కోటిజన్మాతిపూతః ॥ ౯॥
యజ్ఞైర్దానైస్తపసాచాతిమాత్రైర్వృతః      సుపుణ్యాతిశయేన కశ్చిత్ ।
త్వత్పాదాబ్జం  భజతే దేవి సీతే తస్య క్షణాత్సులభో రామచన్ద్రః  ॥ ౧౦॥
శేషో రవిర్వాయు పుత్రోఽథ  రుద్రః  సాక్షాత్స్వయమ్భూర్భగవాన్ విరఞ్చిః ।
ఇన్ద్రశ్చన్ద్రః   సనకాద్యాశ్చ సర్వే జానన్తి త్వామ్మీశి భజన్తి భక్త్యా ॥ ౧౧॥

జ్ఞానాత్మకో  భగవాన్ శ్రీహయాస్యస్త్వద్భక్తిమాత్రాదుత్యులకః    సదైవ  ।
గృణాతి త్వాం కుమ్భజాప ప్రసాదాద్యత్కుభజస్త్వాం  భజతే నిత్యమేవ ॥ ౧౨॥
స్వాయమ్భువో మనురాఖ్యాతధర్మః సర్వం తే చాబ్రూత  రాద్ధాన్తమేకమ్   ।
త్వద్భక్త్యాఖ్యయేనరామః ప్రసన్నో  నిత్యానన్దం  స్వపదం సన్దదాతి  ॥ ౧౩॥
నాన్యః పన్థా విద్యతే స్వాత్మలబ్ధ్యై  నాన్యో భావో విద్యతే చాపి లోకే ।
నాన్యః జానం విద్యతే సర్వవేదేష్వేకం సీతానామమాత్రం  విహాయ ॥ ౧౪॥
జ్ఞానం  సీతానామతుల్యం న కిఞ్చిచ్ఛాస్త్రం  సీతానామతుల్యం న కిఞ్చిత్ ।
కృత్యం సీతానామతుల్యం న కిఞ్చిద్వేఘం సీతానామతుల్యం న కిఞ్చిత్ ॥ ౧౫॥
ఏకం శాస్త్రం  గీయతే యత్ర సీతా ఏకా లోకే దేవతా చాపి సీతా ।
ఏకో మన్త్రశ్చాపి  సీతేతి నామ కర్మాప్యేకం పూజ్యతే యత్ర సీతా ॥ ౧౬॥
సర్వే దేవా యత్పరాః సమ్బభూవుః సర్వే యజ్ఞా యత్పరాః సమ్బభూవుః ।
సర్వే మార్గా యత్పరాః సమ్బభూవుః సా త్వం సీతానామ లోకే ప్రసిద్ధా  ॥ ౧౭॥
సీతా నిత్యా జానకీ మోదినీతి ప్రేమా  క్షేమా సహజానన్దినీతి  ।
ధ్యాయఞ్ఛృణ్వన్ సగిరన్ కీర్తయంశ్చ జన్తుర్నిత్యం ముచ్యతే సర్వబన్ధాత్  ॥ ౧౮॥
పాహి త్రాహి  త్రిభువనమిదం  స్వాశ్రయం  నిత్యసిద్ధే
పాహి త్రాహి  త్రిభువనజనాన్  స్వాశ్రయాన్  దేవి సీతే ।
పాహి త్రాహి  స్వరమణకరం రామచన్ద్రస్థ  లోకం
భూయోభూయో జగతి భవతీ భ్రాజతాం  నిత్యమేవ ॥ ౧౯॥
జగత్స్వామినీ భామినీ కామినీ త్వం జగత్తోషిణీ పోషిణీ రామయో వా ।
జగద్వన్దితా  నన్దితా  నన్దినీత్వం  చిరం దేవి దీప్యత్స్వభక్తానవన్తీ ॥ ౨౦॥
అయే రామచన్ద్రప్రియే   పూర్ణరూపే  పరా చేన్దిరా  త్వత్కటాక్షోప్థరూపా  ।
పరా భారతీ భ్రాజమానాభవే  త్వం ప్రియా  రామచన్ద్రస్య  నిత్యం రమస్వ ॥ ౨౧॥
స్వారాజ్యసామ్రాజ్యరాజ్యాధిదేవీ  స్వానన్దసమ్పత్సమూహాధిరాజ్ఞీ  ।
ప్రేమానుభావప్రభావప్రసన్నాక్రాడస్వ     నిత్యం జనానాం మనస్సు ॥ ౨౨॥
చిదానన్దాకారం  తవ వపురశేషాగమగణైః
స్తుతం వన్ద్యం  బ్రహ్మాదిభిరతులభక్తిప్రవతామ్   ।
ప్రయాతైః   సంసేవ్యం గుణరహితయా ప్రేమకలయా

చిరం చిత్తే మాతః స్వయముపరమేద్యేన చ భవః ॥ ౨౩॥
త్వదీయం లావణ్యం నిఖిలనిగమైరాదికవిభిః
ప్రగీతం  యల్లేశోఽభ్యుదయతిశశాఙ్కప్రభృతిషు   ।
శ్రియా  జుష్టేషూచ్చైః   ప్రకృతిషు  జగద్వస్తుషు యతో
జనానాం దృఙ్మోహో భవతి భవతో విస్మృతిరపి ॥ ౨౪॥
అహో భాగ్యం నరేన్ద్రస్య  జనకస్య యదాలయే ।
ప్రమోదవనతోఽభ్యేత్య  పరా లక్ష్మీర్విరాజతే ॥ ౨౫॥
కిం భాగ్యం మిథిలాపురీగృహజుషాం భావోద్ధురాణాం
నృణాం యేషాం దృష్టిపథం  ప్రయాతి  సుషమా లోకోత్తరం తావకీ ।
బ్రహ్మాద్యరపి  వా స్మృతా క్షణమపి స్వారాజ్యలక్ష్మీమదం
దూరీకృత్య తనౌ తనోతి పులకాన్ ప్రేమాఙ్కురం  చేతసి ॥ ౨౬॥
అద్యాపి త్వం ప్రముదవిపినే  క్రీడసి  స్వైర్విలాసై
స్తేనైవావిర్భవసి   వపుషా దృశ్యసేఽత్రాపి  చైవమ్  ।
కున్దారణ్యే  కలయసితరాం చైవ  లీలాం విశాలాం
తేనైవాసి  శ్రుతిషు  గదితా వ్యాపికా బ్రహ్మరూపా  ॥ ౨౭॥
అహో ఈదృశీ శ్రీరిహాభూన్నపూర్వం  స్ఫుటంయాజని వ్యక్తమేవావతారే ।
పురే చాపి దేశే వనే వీథికాసు ప్రభాతే  యథా సూర్యరోచిః ప్రసఙ్గాత్   ॥ ౨౮॥
తమో వినష్టం  సకలభవేఽస్మిన్ ప్రఫుల్లతాం   మానసపఙ్కజాని ।
సాతామగుః సమ్ప్రతి తద్ద్రుహాం  చ శిరోఽవతంసాన్యపతన్ పృథివ్యామ్ ॥ ౨౯॥
ఆబ్రహ్మలోకం  జగదేతదద్ధా ప్రసన్నతాం  యన్నితరాం జగామ ।
తేనైవ  భావాని సుమఙ్గలాని  మహానుభావైర్విదితాని  లోకే ॥ ౩౦॥
జయ జయ జాహ్నవీవిమలకీర్తికదమ్బరీ
జయ జయ సజ్జనావలిమనోజ్ఞశుభాచరితా   ।
జయ జయ భావనామయసుమఙ్గలాదివ్యతనో
జయ జయ జానకీత్వమమితాద్భుతమాఙ్గలికే  ॥ ౩౧॥
పాహి పాహి జగత్సర్వం రమయ స్వామికం నిజమ్ ।
శ్రీరామం  చిద్ఘనానన్దం   లీలా విస్తారయామునా ॥ ౩౨॥
యథాపూర్వం రమయసి ప్రమోదవిపినాన్తరే  ।

తథాధునాపి రమయ రామచన్ద్రం  రమాపతిమ్ ॥ ౩౩॥
ప్రమోదవిపినే  యస్తే లీలాపరికరోఽఖిలః ।
అధునాపి స ఏవాత్ర జాయతాం మనసో ముదే ॥ ౩౪॥
ఏవం స్తుత్వా నిరృతిర్దేవతాత్మా  తస్యా అగ్రేన్యపతదణ్డవత్సః   ।
భూయోభూయస్తనుసఞ్జాతరోమా  నత్వానత్వాహృది హర్షం  చకార ॥ ౩౫॥
ఇతి శ్రీమదాదిరామాయణే  బ్రహ్మభుశుణ్డసంవాదే   పశ్చిమఖణ్డే భరతలక్ష్మణీయే
సీతాజన్మోత్సవే నిరృతికృతస్తుతిర్నామ త్రయోవింశోఽధ్యాయః  ॥ ౨౩॥
భుశుణ్డిరామాయణమ్  । పశ్చిమఖణ్డ । అధ్యాయ ౨౩/౧-౩౫॥

